
SOALAN-SOALAN LAZIM (FAQ) BERKAITAN AKTIVITI PELESENAN SELARAS 

PENGUATKUASAAN AKTA RACUN (PINDAAN) 2022  

 

A.  Penjualan atau Pembekalan Racun Secara Runcit Oleh Ahli Farmasi Berlesen atau 

Ahli Farmasi Berdaftar  

 

Bil. Soalan Jawapan 

 

S1. Siapakah yang dibenarkan 
membuat penjualan atau 
pembekalan racun secara runcit 
di bawah Akta Racun 1952? 

1. Ahli farmasi berlesen dengan lesen Jenis A bagi 
aktiviti runcit, 
 
dan 
 
2. Ahli farmasi berdaftar yang bertugas atau bekerja 
di premis yang mempunyai ahli farmasi dengan lesen 
Jenis A bagi aktiviti runcit, dengan syarat penjualan 
atau pembekalan tersebut adalah tertakluk kepada 
terma atau syarat yang terkandung dalam lesen yang 
dikeluarkan kepada ahli farmasi berlesen tersebut.  
 

S2. Siapakah ahli farmasi berdaftar 
dan ahli farmasi berlesen? 

1. Ahli farmasi berlesen adalah ahli farmasi berdaftar 
yang mempunyai lesen Jenis A yang dikeluarkan di 
bawah seksyen 26 Akta Racun 1952 [Akta 366]. 
 
2. Ahli farmasi berdaftar adalah ahli farmasi yang 
berdaftar di bawah Akta Pendaftaran Ahli Farmasi 
1951 [Akta 371] atau seseorang yang memiliki 
kelayakan yang diakui oleh Pengarah Kesihatan 
Negeri Sabah atau Sarawak. Akta 371 telah 
diperluaskan ke Wilayah Persekutuan Labuan melalui 
Perintah Wilayah Persekutuan Labuan (Pemeluasan 
dan Ubah Suaian Akta Pendaftaran Ahli Farmasi 
1951) 2009 [P.U.(A) 421/2009] dan ke Sarawak 
melalui Perintah Negeri Sarawak (Pemeluasan dan 
Ubah Suaian Akta Pendaftaran Ahli Farmasi 1951) 
2009 [P.U.(A) 425/2009]. 
 

S3. Adakah lesen Jenis A masih 
diwajibkan untuk sesebuah 
premis farmasi beroperasi? 

Ya, lesen Jenis A aktiviti runcit adalah wajib dimiliki 
oleh ahli farmasi berdaftar yang bekerja secara tetap 
(lantikan tetap) di sesebuah premis farmasi bagi 
membolehkan : 
 
i) beliau membuat perolehan stok racun daripada 

pembekal di bawah seksyen 15(2)(g) Akta Racun 
1952 untuk perniagaan/syarikat yang beroperasi 
di premis tersebut serta;  

ii) beliau dan ahli farmasi berdaftar yang lain 
membuat penjualan atau pembekalan racun 
secara runcit di atau dari premis tersebut. 

S4. Adakah keperluan untuk 
sesebuah premis farmasi 
mempunyai lebih dari seorang 
ahli farmasi dengan lesen Jenis 
A aktiviti runcit? 
 

Seorang ahli farmasi berlesen bagi sesebuah premis 
farmasi adalah memadai. Walau bagaimanapun, 
setiap syarikat perlu menentukan keperluan bilangan 
ahli farmasi dengan lesen Jenis A aktiviti runcit bagi 
setiap syarikat atau perniagaan bagi memastikan 
pengendalian racun yang efisien dan pematuhan 
kepada semua keperluan di bawah Akta Racun 1952, 
dengan mengambil kira : 
 

i) Keperluan untuk menjalankan perolehan 
racun bagi kegunaan premis farmasi 
tersebut. 
 

ii) Penjualan atau pembekalan racun secara 
runcit di premis farmasi tersebut. 

 

iii) Tanggungjawab ahli farmasi berlesen 
bagi pengurusan ahli farmasi berdaftar 
yang diambil bertugas atau bekerja di 
premis farmasi tersebut (jika ada). 

 
Semua ahli farmasi berdaftar yang bekerja di 
sesebuah premis farmasi tanpa memiliki lesen Jenis A 
aktiviti runcit adalah tertakluk kepada keperluan 
rekod di bawah seksyen 16(4A) Akta Racun 1952 iaitu 
rekod ahli farmasi berdaftar yang bertugas atau 
bekerja di premis yang mempunyai ahli farmasi 
dengan lesen Jenis A aktiviti runcit untuk membuat 
penjualan atau pembekalan racun secara runcit (FAQ 
Bahagian C). 
 

S5. Bolehkah seorang ahli farmasi 
berlesen memiliki lebih dari 
satu lesen Jenis A aktiviti runcit 
pada satu-satu masa? 

Tidak boleh. Surat Pekeliling KPK Bil 2/2018 berkaitan 
lesen tambahan akan dibatalkan setelah Akta Racun 
(Pindaan) 2022 berkuatkuasa kerana pindaan Akta ini 
telah membenarkan ahli farmasi berdaftar yang 
bertugas atau bekerja di premis yang mempunyai ahli 
farmasi dengan lesen Jenis A aktiviti runcit untuk 
membuat penjualan atau pembekalan racun secara 
runcit. 
 

S6. Bolehkah seseorang ahli 
farmasi berdaftar yang tidak 
memiliki lesen Jenis A membuat 
perolehan racun? 

Tidak boleh, ahli farmasi berdaftar yang tidak 
memiliki lesen Jenis A hanya boleh menjual atau 
membekal racun secara runcit sahaja seperti 
dinyatakan pada A(S1). 

Perolehan racun daripada pembekal hanya boleh 
dilakukan oleh pihak yang disenaraikan di bawah 
seksyen 15(2) Akta Racun 1952. 

S7. Bolehkah seorang ahli farmasi 
berlesen yang memiliki lesen 
Jenis A (Runcit sahaja) di satu 
premis X membuat penjualan 
atau pembekalan racun secara 
runcit di premis farmasi Y dan Z 
tanpa lesen Jenis A untuk 
premis Y dan Z? 
 

Boleh dengan syarat premis farmasi Y dan Z telah 
mempunyai ahli farmasi dengan lesen Jenis A aktiviti 
runcit seperti dinyatakan pada A(S1). 

S8. Bolehkah seorang ahli farmasi 
berlesen yang memiliki lesen 
Jenis A (Borong sahaja/ Borong 
& Runcit) di satu premis X 
membuat penjualan atau 
pembekalan racun secara runcit 
di premis farmasi Y dan Z tanpa 
lesen Jenis A untuk premis Y 
dan Z? 
 

Ahli farmasi berlesen di premis X yang memiliki lesen 
Jenis A (Borong sahaja/ Borong & Runcit) tidak 
dibenarkan membuat penjualan atau pembekalan 
racun secara runcit di premis farmasi lain (premis Y 
dan Z) pada waktu bekerja yang ditetapkan bagi 
lesennya. 

S9. Bolehkah ahli farmasi berdaftar 
menjual atau membekal racun 
secara runcit di premis farmasi 
X yang ahli farmasi berlesen di 
premis tersebut adalah lesen 
Jenis A (Borong & Runcit)? 
 

Boleh kerana premis farmasi X mempunyai ahli 
farmasi berlesen dengan lesen Jenis A bagi aktiviti 
runcit. 

S10. Bolehkah seorang ahli farmasi 
berdaftar bertindak sebagai 
‘free lance pharmacist’ untuk 
menjual atau membekal racun 
secara runcit di atau dari mana-
mana premis farmasi termasuk 
di negeri berlainan?  
 

Boleh dengan syarat premis farmasi tersebut 

mempunyai ahli farmasi dengan lesen Jenis A bagi 

aktiviti runcit seperti dinyatakan pada A(S1) dan ahli 

farmasi berdaftar tersebut adalah terikat dengan 

rekod ahli farmasi berdaftar yang bertugas atau 

bekerja di premis yang ahli farmasi berlesen itu 

dilesenkan. 

S11. Bolehkah seorang ahli farmasi 
berdaftar memohon untuk 
bertugas atau bekerja untuk 
menjual atau membekal racun 
di premis yang tiada ahli 
farmasi dengan Lesen Jenis A 
aktiviti runcit? 
 

Tidak boleh. Ahli farmasi berdaftar hanya boleh 
bertugas atau bekerja untuk menjual atau membekal 
racun secara runcit di premis yang telah pun 
mempunyai ahli farmasi dengan lesen Jenis A aktiviti 
runcit. 

S12. Bagaimanakah sekiranya ahli 

farmasi berlesen di premis 

farmasi dimana saya (ahli 

farmasi berdaftar) bertugas 

atau bekerja membatalkan 

lesennya? 

 

Jika ahli farmasi berlesen meletak jawatan dan 
membatalkan lesennya, maka semua ahli farmasi 
berdaftar yang lain tidak lagi dibenarkan untuk 
membuat penjualan atau pembekalan racun di 
premis berkenaan bermula pada tarikh yang sama 
dengan tarikh pembatalan lesen ahli farmasi tersebut 
sehingga premis itu mempunyai seorang ahli farmasi 
berlesen yang baharu. 

S13. Saya telah mendapat 
pendaftaran penuh dari 
Lembaga Farmasi Malaysia. 
Bagaimanakah saya, sebagai 
seorang ahli farmasi berdaftar 
hendak bertugas atau bekerja 
di premis farmasi untuk 
menjual atau membekal racun 
secara runcit? 
 

Sebarang permohonan untuk bertugas atau bekerja 
di mana-mana premis farmasi hendaklah dibuat terus 
kepada pihak majikan yang berkaitan.  
 

S14. Bolehkah pegawai farmasi 
kerajaan bekerja di premis 
farmasi swasta untuk penjualan 
atau pembekalan racun secara 
runcit? 

Tertakluk kepada kebenaran Ketua Jabatan di mana 
pegawai farmasi kerajaan terbabit bertugas. 
Penjawat awam adalah tertakluk kepada Peraturan-
Peraturan Pegawai Awam (Kelakuan dan Tatatertib) 
1993 di mana di bawah Peraturan 5, melakukan 
pekerjaan luar tanpa kebenaran ketua jabatan adalah 
suatu kesalahan. 
 
Bagi pegawai farmasi KKM, boleh merujuk kepada 
Garis Panduan Memohon Kebenaran Ketua Jabatan 
Untuk Melakukan Kerja Luar (Lokum) yang boleh 
diperolehi di laman sesawang Program Perkhidmatan 
Farmasi www.pharmacy.gov.my. 
 
Ahli farmasi berlesen dinasihatkan untuk menyemak 
dan memastikan bahawa pegawai farmasi kerajaan 
yang akan bekerja di premis farmasi miliknya telah 
terlebih dahulu memperolehi kebenaran Ketua 
Jabatan. 
 

S15. Apakah terma dan syarat yang 
perlu dipatuhi oleh ahli farmasi 
berdaftar jika bertugas atau 
bekerja di premis farmasi? 

Seorang ahli farmasi berdaftar perlu mematuhi 
semua syarat lesen yang telah dikeluarkan kepada 
ahli farmasi berlesen dengan lesen Jenis A bagi aktiviti 
runcit di premis farmasi di mana beliau bertugas atau 
bekerja. 
 

http://www.pharmacy.gov.my/

S16. Bagaimana saya sebagai ahli 
farmasi berdaftar boleh 
mengetahui apa syarat yang 
dikenakan kepada ahli farmasi 
berlesen? 

Ahli farmasi berdaftar perlu mendapatkan maklumat 
syarat lesen daripada ahli farmasi berlesen di premis 
itu. 
 
Ahli farmasi berlesen bertanggungjawab untuk 
memaklumkan dan memastikan ahli farmasi 
berdaftar yang bertugas atau bekerja di premis itu 
mematuhi semua syarat lesen berkaitan penjualan 
atau pembekalan racun secara runcit yang dikenakan 
kepadanya.  
 

S17. Apakah yang akan berlaku 
sekiranya ahli farmasi berdaftar 
tidak mematuhi terma dan 
syarat yang ditetapkan dalam 
lesen Jenis A bagi premis di 
mana beliau bertugas atau 
bekerja? 

Kegagalan seorang ahli farmasi berdaftar mematuhi 
terma dan syarat yang ditetapkan di dalam lesen Jenis 
A bagi premis di mana beliau bertugas atau bekerja 
merupakan pelanggaran di bawah seksyen 18(1)(b) 
Akta Racun 1952 dan satu kesalahan di bawah 
seksyen 13(b) Akta Racun 1952 di mana jika 
disabitkan kesalahan boleh dijatuhkan hukuman di 
bawah seksyen 32(b) iaitu denda tidak melebihi RM 
50,000 atau penjara tidak melebihi lima (5) tahun 
atau kedua-duanya.  
 

S18. Bolehkah ahli farmasi berlesen 
dan ahli farmasi berdaftar 
membuat penjualan atau 
pembekalan racun secara runcit 
berdasar preskripsi elektronik? 

Penjualan atau pembekalan racun oleh ahli farmasi 
berlesen dan ahli farmasi berdaftar berdasarkan 
kepada preskripsi yang dikeluarkan secara elektronik 
oleh pengamal perubatan berdaftar/ pengamal 
pergigian berdaftar/ pengamal veterinar berdaftar 
perlu mematuhi keperluan di bawah seksyen 21(2A) 
dan 21(2B) Akta Racun 1952.  

Antara keperluan yang perlu dipatuhi di bawah 
seksyen 21(2B) adalah preskripsi dalam bentuk 
elektronik itu perlu ditandatangani dengan 
tandatangan digital menurut Akta Tandatangan 
Digital 1997 [Akta 562] dan dikemukakan kepada ahli 
farmasi berdaftar sebagai mesej elektronik mengikut 
seksyen 21(2A). 

Setiap ahli farmasi berlesen dan ahli farmasi 
berdaftar juga perlu memastikan preskripsi 
elektronik yang diterima memenuhi keseluruhan 
seksyen 21 Akta Racun 1952 dan peruntukan-
peruntukan lain yang berkaitan. 

S19. Bagaimana saya sebagai 
seorang ahli farmasi berlesen 
atau ahli farmasi berdaftar 
dapat mengetahui preskripsi 
elektronik yang dikeluarkan 
oleh sesuatu sistem adalah 

Ahli farmasi berlesen perlulah terlebih dahulu 
menjadi sebahagian daripada sistem (pengguna 
berdaftar dalam sistem tersebut) penjualan racun 
secara dalam talian yang menghubungkan secara 
terus pengamal perubatan berdaftar kepada ahli 
farmasi berlesen.  

mematuhi Akta Tandatangan 
Digital 1997? 

Ahli farmasi berlesen hanya akan menerima 
preskripsi elektronik secara terus daripada pengamal 
perubatan berdaftar melalui sistem tersebut. 
 
Sebelum ahli farmasi berlesen atau ahli farmasi 
berdaftar menggunakan sistem penjualan 
pembekalan racun secara dalam talian, beliau 
perlulah memastikan sistem tersebut mematuhi Akta 
Tandatangan Digital 1997 dengan menyemak dan 
memastikan bahawa tandatangan digital pada 
preskripsi elektronik yang dijana melalui sistem 
tersebut telah disahkan/diperakui oleh Pihak 
Berkuasa Pemerakuan yang berlesen dengan 
Suruhanjaya Komunikasi dan Multimedia Malaysia 
(SKMM). 
 
Ahli farmasi berlesen dan ahli farmasi berdaftar 
boleh membuat semakan Pihak Berkuasa 
Pemerakuan Berlesen di laman sesawang SKMM: 
www.mcmc.gov.my.  
 
Setakat 31 Disember 2022, Pihak Berkuasa 
Pemerakuan Berlesen dengan SKMM adalah 
seperti berikut: 
1.Pos Digicert Sdn Bhd 
2. MSC Trustgate.Com Bhd 
3. Telekom Applied Business Sdn Bhd. 
4. Raffcomm Technologies Bhd. 
 

S20. Bagaimana ahli farmasi 
berlesen dan ahli farmasi 
berdaftar yang membuat 
penjualan atau pembekalan 
racun secara runcit berdasar 
preskripsi elektronik untuk 
‘endorse or mark’ pada 
preskripsi? 
 

Ahli farmasi berlesen dan ahli farmasi berdaftar yang 
membuat penjualan atau pembekalan racun secara 
runcit berdasar preskripsi elektronik perlu ‘endorse or 
mark’ secara kekal pada preskripsi elektronik dalam 
sistem dengan maklumat nama, alamat dan tarikh 
penjualan atau pembekalan tersebut selaras dengan 
seksyen 21(4) Akta Racun 1952. 

S21. Jika sebelum ini rekod Buku 
Preskripsi bagi penjualan atau 
pembekalan racun secara runcit 
direkodkan dalam buku, 
bolehkah diubah untuk 
disediakan rekod tersebut 
dalam bentuk elektronik?  
 

Boleh dengan syarat mematuhi keperluan yang 
ditetapkan berkaitan Buku Preskripsi dalam bentuk 
elektronik.  
 
 
 

http://www.mcmc.gov.my/

S22. Bagaimanakah Buku Preskripsi 
dalam bentuk elektronik boleh 
disediakan? 

Buku Preskripsi yang disediakan dalam bentuk 
elektronik perlulah: 
 
i) Memaparkan semua butiran yang ditetapkan di 
bawah seksyen 24(1) Akta Racun 1952 dalam satu 
format.  
 
ii) Mempunyai sandaran data (back up) secara harian 
(daily) dan kawalan sewajarnya terhadap 
keselamatan dan penyimpanan data. 
 
iii) Boleh diakses oleh Pegawai Penguatkuasa Dadah 
pada bila-bila masa diperlukan bagi tujuan 
pemeriksaan dan boleh dicetak jika diperlukan. 
 

S23. Adakah Buku Preskripsi yang 
disediakan dalam bentuk 
elektronik masih perlu dicetak?  

Tiada keperluan untuk mencetak Buku Preskripsi 
yang disediakan dalam bentuk elektronik sekiranya 
mematuhi keperluan yang ditetapkan berkaitan Buku 
Preskripsi dalam bentuk elektronik. 
 
Walau bagaimanapun, rekod ini perlu dicetak 
sekiranya diminta oleh Pegawai Penguatkuasa 
Dadah. 
 

S24. Berapa lamakah Buku Preskripsi 
yang disediakan dalam bentuk 
elektronik perlu disimpan? 

Rekod Buku Preskripsi dalam bentuk elektronik perlu 
disimpan selama lima (5) tahun dari tarikh penjualan 
atau pembekalan racun tersebut. 

S25. Bagi penjualan atau 
pembekalan bahan psikotropik 
untuk tujuan rawatan 
perubatan/pergigian pesakit 
atau rawatan haiwan, bolehkah 
Daftar Preskripsi Bahan 
Psikotropik direkod dalam 
bentuk elektronik juga? 
 

Bentuk rekod bagi Daftar Preskripsi Bahan 
Psikotropik masih tertakluk kepada keperluan 
spesifik di bawah peraturan 23 Peraturan-Peraturan 
Racun (Bahan-Bahan Psikotropik) 1989 di mana 
Daftar ini hendaklah disimpan dalam bentuk buku 
berjilid atau bentuk lain yang telah mendapat 
kebenaran bertulis dari Pegawai Pelesenan, tertakluk 
kepada terma dan syarat yang telah ditetapkannya. 
 

26. Sekiranya ahli farmasi berdaftar 
yang tidak memiliki lesen Jenis 
A di bawah Akta Racun 1952 
didapati melakukan apa-apa 
pelanggaran di bawah Akta 
Racun 1952, bolehkan ahli 
farmasi berdaftar dikenakan 
tindakan undang-undang di 
bawah Akta Racun 1952? 
 

Ya. Sekiranya ahli farmasi berdaftar yang tidak 
memiliki lesen Jenis A melakukan apa-apa 
pelanggaran di bawah Akta Racun 1952, ahli farmasi 
berdaftar tersebut boleh dikenakan tindakan 
undang-undang di bawah Akta Racun 1952.  

27. Sekiranya ahli farmasi berlesen 
atau ahli farmasi berdaftar 
melanggar Arahan Ketua 
Pengarah Kesihatan yang 
dikeluarkan di bawah seksyen 
26A Akta Racun 1952, bolehkah 
ahli farmasi berlesen atau ahli 
farmasi berdaftar tersebut 
dikenakan tindakan undang-
undang?  
 

Ya. Sekiranya ahli farmasi berlesen atau ahli farmasi 
berdaftar melanggar Arahan Ketua Pengarah 
Kesihatan yang dikeluarkan di bawah seksyen 26A 
Akta Racun 1952, ahli farmasi berlesen atau ahli 
farmasi berdaftar tersebut boleh dikenakan tindakan 
undang-undang di bawah Akta Racun 1952.  
 

 

 

B.  Penjualan Racun Secara Borong Oleh Ahli Farmasi Berlesen  

 

Bil. Soalan Jawapan 

 

S1. Siapa yang dibenarkan untuk 
membuat penjualan racun 
secara borong? 
 

Ahli farmasi berdaftar yang memiliki lesen Jenis A 
(Borong dan Runcit) atau (Borong sahaja) yang 
dikeluarkan di bawah seksyen 26 Akta Racun 1952 
boleh membuat penjualan racun secara borong. 

S2. Bolehkah seorang ahli farmasi 
berlesen memiliki lebih dari satu 
lesen Jenis A aktiviti borong pada 
satu-satu masa? 

Tidak boleh.  
 
Ahli farmasi yang memiliki lesen Jenis A (Borong dan 
Runcit) atau (Borong sahaja) hendaklah bekerja 
sepenuh masa (lantikan full time) di premis yang 
dinyakan dalam lesennya. 
 

S3. Adakah pindaan akta yang 
membenarkan ahli farmasi 
berdaftar menjual atau 
membekal racun tanpa lesen 
Jenis A turut terpakai kepada 
penjualan racun secara borong? 

Tidak. Penjualan racun secara borong hanya boleh 
dilakukan seperti B(S1). 
 
Pindaan Akta Racun 1952 hanya melibatkan 
penjualan atau pembekalan racun secara runcit oleh 
ahli farmasi berdaftar yang bertugas atau bekerja di 
premis yang telah pun mempunyai ahli farmasi 
dengan lesen Jenis A aktiviti runcit dengan syarat 
penjualan atau pembekalan tersebut adalah 
dilaksanakan mengikut terma atau syarat yang 
terkandung dalam lesen yang dikeluarkan kepada 
ahli farmasi berlesen tersebut.  
 

S4. Bolehkah Buku Jualan Borong 
Racun (Poisons Wholesale Sales 
Book) disediakan dalam bentuk 
elektronik? 

Boleh dengan syarat mematuhi keperluan yang 
ditetapkan berkaitan Buku Jualan Borong Racun 
dalam bentuk elektronik. 

S5. Bagaimanakah Buku Jualan 
Borong Racun dalam bentuk 
elektronik boleh disediakan? 

Buku Jualan Borong Racun yang disediakan dalam 
bentuk elektronik perlulah: 
 
i) Memaparkan format Borang A, Buku Jualan Borong 
Racun di bawah Jadual Pertama, Peraturan 26(1) 
Peraturan-Peraturan Racun 1952. 
 
ii) Mempunyai sandaran data (back up) secara harian 
(daily) dan kawalan sewajarnya terhadap 
keselamatan dan penyimpanan data. 
 
iii) Boleh diakses oleh Pegawai Penguatkuasa Dadah 
pada bila-bila masa diperlukan bagi tujuan 
pemeriksaan dan boleh dicetak jika diperlukan. 
 

S6. Adakah Buku Jualan Borong 
Racun yang disediakan dalam 
bentuk elektronik masih perlu 
dicetak?  

Tiada keperluan untuk mencetak Buku Jualan Borong 
Racun yang disediakan dalam bentuk elektronik 
sekiranya mematuhi keperluan yang ditetapkan 
berkaitan Buku Jualan Borong Racun dalam bentuk 
elektronik. 
 
Walau bagaimanapun, rekod ini perlu dicetak 
sekiranya diminta oleh Pegawai Penguatkuasa 
Dadah. 
 

S7. Berapa lamakah Buku Jualan 
Borong Racun yang direkod 
dalam bentuk elektronik perlu 
disimpan? 

Buku Jualan Borong Racun yang direkod dalam 
bentuk elektronik hendaklah disimpan selama lima 
(5) tahun dari tarikh penjualan racun itu. 
 

S8. Sekiranya ahli farmasi berlesen 
menerima pesanan bertulis 
(written order) dari pihak 
pembeli melalui elektronik, 
adakah ahli farmasi berlesen 
masih perlu meminta salinan 
asal (hard copy) dari pembeli 
juga? 

Sekiranya pesanan bertulis (written order) dari 
pembeli adalah dikemukakan dalam bentuk mesej 
elektronik termasuk tandatangan elektronik pembeli 
yang mematuhi semua keperluan yang ditetapkan di 
bawah Akta Perdagangan Elektronik 2006 (Electronic 
Commerce Act 2006) [Akta 658] dan seksyen 34C 
Akta Racun 1952, maka tiada keperluan untuk 
penjual atau pembekal meminta salinan asal (hard 
copy) pesanan bertulis (written order) tersebut.  
 
Pihak penjual perlu menyemak dan memastikan 
pesanan bertulis (written order) yang diterima 
melalui mesej elektronik mematuhi Akta 
Perdagangan Elektronik 2006. 
 
Sekiranya keperluan ini tidak dipatuhi, maka penjual 
atau pembekal racun hendaklah mendapatkan 
salinan asal (hard copy) pesanan bertulis yang 
bertandatangan dari pembeli sebelum racun dijual. 

S9. Bolehkah Daftar Bekalan Untuk 
Bahan Psikotropik disimpan 
dalam bentuk elektronik juga? 
 

Bentuk rekod bagi Daftar Bekalan Untuk Bahan 
Psikotropik masih tertakluk kepada keperluan 
spesifik di bawah Peraturan 23 Peraturan-Peraturan 
Racun (Bahan-Bahan Psikotropik) 1989 dimana 
Daftar ini hendaklah disimpan dalam bentuk buku 
berjilid atau bentuk lain yang telah mendapat 
kebenaran secara bertulis dari Pegawai Pelesenan 
tertakluk kepada terma dan syarat yang telah 
ditetapkannya. 
 

S10. Sekiranya saya merupakan ahli 
farmasi berlesen aktiviti borong 
di premis farmasi X, adakah saya 
dibenarkan untuk menjalankan 
penjualan racun secara borong 
selain di premis X?  
 

Tidak dibenarkan. Hanya boleh menjalankan 
penjualan racun secara borong di premis X sahaja 
iaitu premis yang dinyatakan pada Lesen Jenis A nya 
sahaja.  

S11. Sekiranya saya merupakan ahli 
farmasi berdaftar yang bekerja 
di premis yang menjalankan 
kedua-dua aktiviti borong dan 
runcit, adakah saya dibenarkan 
untuk mengendalikan sebarang 
aktiviti melibatkan penjualan 
racun secara borong di premis 
tersebut?  
 

Tidak dibenarkan kerana ahli farmasi berdaftar yang 
tidak memiliki Lesen Jenis A hanya boleh membuat 
penjualan atau pembekalan racun secara runcit 
sahaja di premis yang mempunyai ahli farmasi 
dengan lesen Jenis A bagi aktiviti runcit. 
 
 

 

 

C.  Penyediaan dan Penyimpanan Rekod Ahli Farmasi Berdaftar Yang Bertugas Atau 

Bekerja di Premis Farmasi  

 

Bil. Soalan 
 

Jawapan 
 

S1 Adakah terdapat apa-apa 

keperluan untuk ahli farmasi 

berlesen menyimpan rekod ahli 

farmasi berdaftar yang bertugas 

atau bekerja di premis farmasi?  

Ya. Di bawah seksyen 16(4A) Akta Racun 1952 ahli 

farmasi berlesen perlu menyimpan rekod ahli farmasi 

berdaftar yang bertugas atau bekerja di premis yang 

ahli farmasi berlesen itu dilesenkan untuk menjual 

atau membekal racun secara runcit. 

Daftar yang perlu disimpan adalah Employment 

Record of Registered Pharmacists dan Attendance 

Record of Registered Pharmacists. 

S2. Apakah itu Employment Record 

of Registered Pharmacists? 

 

Employment Record of Registered Pharmacists adalah 

rekod pengambilan bekerja ahli farmasi berdaftar di 

premis yang ahli farmasi berlesen itu dilesenkan 

untuk menjual atau membekal racun secara runcit. 

S3. Siapakah yang 
bertanggungjawab untuk 
menyedia dan menyimpan 
Employment Record of 
Registered Pharmacists? 
 

Ahli farmasi berlesen di premis di mana beliau 
dilesenkan. 
 

S4. Apa maklumat yang perlu ada 
dalam Employment Record of 
Registered Pharmacists? 

Ahli farmasi berlesen hendaklah menyedia dan 
menyimpan Employment Record of Registered 
Pharmacists dalam format yang mengandungi butiran 
seperti berikut :  
 
i. Nama ahli farmasi berdaftar 
ii. Nombor kad pengenalan 
iii. Nombor pendaftaran ahli farmasi 
iv. Nombor sijil pengekalan tahunan  
v. Alamat kediaman tetap ahli farmasi berdaftar 
vi. Alamat kediaman terkini ahli farmasi berdaftar 
vii. Nombor telefon dan alamat e-mel 
viii. Tempoh bekerja (Tarikh mula & tarikh akhir) 
 

S5. Bilakah ahli farmasi berlesen 
perlu merekod ke dalam 
Employment Record of 
Registered Pharmacists? 

Ahli farmasi berlesen hendaklah memasukkan butiran 
ke dalam Employment Record of Registered 
Pharmacists sebelum mana-mana ahli farmasi 
berdaftar mula bekerja di premis farmasi di mana ahli 
farmasi berlesen itu dilesenkan.  
 

S6. Bagaimana butiran dalam rekod 
ini perlu dimasukkan? 

Butiran pada Employment Record of Registered 
Pharmacists hendaklah dimasukkan mengikut 
susunan kronologi tarikh mula bekerja bagi setiap ahli 
farmasi berdaftar di sesuatu premis farmasi. 
 

S7. Dimanakah Employment Record 
of Registered Pharmacists perlu 
disimpan? 

Rekod perlu disimpan di premis di mana penjualan 
atau pembekalan racun dijalankan. 

S8. Bolehkah Employment Record 
of Registered Pharmacists 
disediakan dalam bentuk 
elektronik? 

Boleh dengan syarat mematuhi keperluan yang 
ditetapkan berkaitan Employment Record of 
Registered Pharmacists dalam bentuk elektronik. 
 

S9. Bagaimanakah Employment 
Record of Registered 
Pharmacists dalam bentuk 
elektronik boleh disediakan? 

Employment Record of Registered Pharmacists yang 
disediakan dalam bentuk elektronik perlulah: 
 
i) Memaparkan semua butiran di bawah C(S4) dalam 
satu format. 

ii) Mempunyai sandaran data (back up) secara harian 
(daily) dan kawalan sewajarnya terhadap 
keselamatan dan penyimpanan data. 
 
iii) Boleh diakses oleh Pegawai Penguatkuasa Dadah 
pada bila-bila masa diperlukan bagi tujuan 
pemeriksaan dan boleh dicetak jika diperlukan. 
 

S10. Adakah Employment Record of 
Registered Pharmacists yang 
disediakan dalam bentuk 
elektronik perlu dicetak?  

Tiada keperluan untuk mencetak Employment Record 
of Registered Pharmacists yang disediakan dalam 
bentuk elektronik sekiranya mematuhi keperluan 
yang ditetapkan berkaitan Employment Record of 
Registered Pharmacists dalam bentuk elektronik. 
 
Walau bagaimanapun, rekod ini perlu dicetak 
sekiranya diminta oleh Pegawai Penguatkuasa Dadah. 
 

S11. Berapa lamakah Employment 
Record of Registered 
Pharmacists perlu disimpan? 

Employment Record of Registered Pharmacists 
hendaklah disimpan selama lima (5) tahun dari tarikh 
terakhir tempoh bekerja ahli farmasi berdaftar.  

S12. Berapakah Employment Record 

of Registered Pharmacists perlu 

disedia dan disimpan oleh 

sebuah premis farmasi yang 

mempunyai lebih daripada 

seorang ahli farmasi yang 

memiliki lesen Jenis A bagi 

aktiviti runcit? 

Hanya satu Employment Record of Registered 
Pharmacists bagi setiap premis farmasi. 

S13. Adakah ahli farmasi berlesen 
perlu merekod maklumat ahli 
farmasi berdaftar yang bekerja 
secara sambilan untuk tempoh 
singkat di premis yang beliau 
telah dilesenkan, dalam 
Employment Record of 
Registered Pharmacists? 
 

Ya, ahli farmasi berlesen perlu merekod maklumat 
setiap ahli farmasi berdaftar yang bekerja di premis 
yang beliau telah dilesenkan dan rekod tersebut 
mesti dibuat sebelum ahli farmasi berdaftar itu mula 
bekerja di premis tersebut, tanpa mengira tempoh 
bekerja. 

S14. Bagaimana ahli farmasi 
berlesen dapat memastikan ahli 
farmasi yang akan diambil 
bekerja di premis beliau adalah 
seorang ahli farmasi berdaftar? 
 
 
  

Ahli farmasi berlesen bertanggungjawab untuk 
memastikan ahli farmasi tersebut adalah ahli farmasi 
berdaftar dengan Lembaga Farmasi Malaysia (LFM) 
dan mempunyai sijil tahunan yang sah. 
 
Semakan dengan LFM boleh dibuat secara dalam 
talian di (https://prisma.pharmacy.gov.my/find-
registered-pharmacist)  

S15. Apakah itu Attendance Record 

of Registered Pharmacists? 

 

Attendance Record of Registered Pharmacists adalah 
rekod kehadiran bagi ahli farmasi berdaftar yang 
bekerja di premis farmasi. 
 

S16. Siapakah yang 

bertanggungjawab untuk 

menyedia dan menyimpan 

Attendance Record of 

Registered Pharmacists?  

 

Ahli farmasi berlesen di premis di mana beliau 
dilesenkan. 
 
 

S17. Apa maklumat yang perlu ada 

dalam Attendance Record of 

Registered Pharmacists? 

Ahli farmasi berlesen hendaklah menyedia dan 
menyimpan Attendance Record of Registered 
Pharmacists dalam format yang mengandungi butiran 
seperti berikut:  
 
i. Tarikh Bekerja 
ii. Nama ahli farmasi berdaftar 
iii. No Kad Pengenalan 
iv. Nombor sijil pengekalan tahunan  
v. Waktu Bekerja (masuk dan keluar) 
 

S18. Bilakah butiran dalam 

Attendance Record of 

Registered Pharmacists 

dimasukkan? 

Butiran dalam Attendance Record of Registered 
Pharmacists perlu dimasukkan setiap kali ahli farmasi 
berdaftar hadir bekerja di premis farmasi. 

S19. Bagaimana butiran dalam 

Attendance Record of 

Registered Pharmacists perlu 

dimasukkan? 

Butiran pada Attendance Record of Registered 
Pharmacists hendaklah dimasukkan mengikut 
susunan kronologi tarikh bekerja ahli farmasi 
berdaftar di sesuatu premis farmasi. 
 

S20. Dimanakah Attendance Record 

of Registered Pharmacists perlu 

disimpan? 

Rekod perlu disimpan di premis di mana penjualan 
atau pembekalan racun dijalankan. 

S21. Bolehkah Attendance Record of 

Registered Pharmacists 

disediakan dalam bentuk 

elektronik? 

Boleh dengan syarat mematuhi keperluan yang 
ditetapkan berkaitan Attendance Record of 
Registered Pharmacists dalam bentuk elektronik. 
 

S22. Bagaimanakah Attendance 
Record of Registered 
Pharmacists dalam bentuk 
elektronik boleh disediakan? 
 

Attendance Record of Registered Pharmacists yang 
disediakan dalam bentuk elektronik perlulah: 
 
i) Memaparkan semua butiran di bawah C(S17) dalam 
satu format. 
 
ii) Mempunyai sandaran data (back up) secara harian 
(daily) dan kawalan sewajarnya terhadap 
keselamatan dan penyimpanan data. 

iii) Boleh diakses oleh Pegawai Penguatkuasa Dadah 
pada bila-bila masa diperlukan bagi tujuan 
pemeriksaan dan boleh dicetak jika diperlukan. 
 

S23. Adakah Attendance Record of 
Registered Pharmacists yang 
disediakan dalam bentuk 
elektronik masih perlu dicetak?  
 

Tiada keperluan untuk mencetak Attendance Record 
of Registered Pharmacists yang disediakan dalam 
bentuk elektronik sekiranya mematuhi keperluan 
yang ditetapkan berkaitan Attendance Record of 
Registered Pharmacists dalam bentuk elektronik. 
 
Walau bagaimanapun, rekod ini perlu dicetak 
sekiranya diminta oleh Pegawai Penguatkuasa Dadah. 
 

S24. Berapa lamakah Attendance 

Record of Registered 

Pharmacists perlu disimpan?  

 

Attendance Record of Registered Pharmacists perlu 
disimpan selama lima (5) tahun dari tarikh terakhir 
ahli farmasi berdaftar hadir bekerja. 

S25. Apakah tanggungjawab ahli 
farmasi berlesen berkaitan 
Attendance Record of 
Registered Pharmacists? 
 

Ahli farmasi berlesen perlu memastikan kehadiran 
bekerja ahli farmasi berdaftar direkodkan dalam 
Attendance Record of Registered Pharmacists. 
 

S26. Bolehkah kedua-dua rekod 

Employment Record of 

Registered Pharmacists dan 

Attendance Record of 

Registered Pharmacists? 

disediakan secara berpusat bagi 

setiap premis cawangan?  

Tidak boleh, setiap premis hendaklah mempunyai 
Employment Record of Registered Pharmacists dan 
Attendance Record of Registered Pharmacists 
masing-masing secara berasingan.  
 
 

S27. Bolehkah kedua-dua rekod 
Employment Record of 
Registered Pharmacists dan 
Attendance Record of 
Registered disediakan oleh 
pihak sumber manusia bagi 
sesuatu syarikat?  

Di bawah Akta Racun (Pindaan) 2022, ahli farmasi 
berlesen yang bertanggungjawab menyedia dan 
menyimpan kedua-dua rekod tersebut. Namun 
begitu, pihak sumber manusia syarikat boleh 
membantu ahli farmasi berlesen menguruskan rekod 
tersebut.  
 
Bagi syarikat yang pihak sumber manusia yang 
membantu menguruskan rekod tersebut, ahli farmasi 
berlesen perlu menyemak dan memastikan rekod 
tersebut disediakan dan disimpan memenuhi 
keperluan yang ditetapkan. 
 

S28. Sekiranya seorang ahli farmasi 
berdaftar N bekerja sebanyak 
tiga (3) kali dalam tempoh 
berbeza dalam sebulan di 
premis X, berapa kalikah 
maklumat ahli farmasi berdaftar 

Contoh: 
 
Tempoh bekerja ahli farmasi berdaftar N di premis A 

adalah untuk satu bulan dan dalam tempoh satu 

bulan tersebut ahli farmasi berdaftar tersebut akan 

ini perlu direkod ke dalam 
Employment Record of 
Registered Pharmacists dan 
Attendance Record of 
Registered Pharmacists? 
 

dijadualkan untuk datang bekerja sebanyak tiga (3) 

kali di premis A. Maka: 

 

i. Hanya sekali rekod sahaja bagi ahli farmasi 
berdaftar N yang perlu dimasukkan ke dalam 
Employment Record of Registered Pharmacists 
menyatakan tempoh bekerja adalah satu bulan 
tersebut di premis farmasi A.   
 

ii. Tiga (3) kali rekod dalam Attendance Record of 

Registered Pharmacists bagi setiap kali kehadiran 

bekerja ahli farmasi N di premis farmasi A.  

 

S29. Perlukah seorang ahli farmasi 
berlesen yang bekerja di premis 
seperti yang dinyatakan dalam 
lesennya untuk merekod 
maklumat diri beliau dalam 
Employment Record of 
Registered Pharmacists dan 
merekod kehadiran beliau 
dalam Attendance Record of 
Registered Pharmacists? 
 

Tidak perlu. 
 
Rekod yang perlu dimasukkan ke dalam Employment 
Record of Registered Pharmacists dan Attendance 
Record of Registered Pharmacists adalah rekod ahli 
farmasi berdaftar yang bekerja tanpa Lesen Jenis A 
(aktiviti runcit) untuk menjual atau membekal racun 
secara runcit di premis di mana ahli farmasi 
berlesen (Lesen Jenis A aktiviti runcit) itu dilesenkan. 
 
 

 

i) Sebarang pertanyaan lanjut berkaitan Soalan-Soalan Lazim ini boleh diemel kepada 
pelesenanbpf@moh.gov.my  

ii) Maklumat dalam Soalan-Soalan Lazim ini berkaitan format rekod ahli farmasi berdaftar 
yang perlu disimpan di bawah Seksyen 16(4A) Akta Racun 1952 adalah tertakluk kepada 
pindaan setelah Peraturan-Peraturan Racun 1952 berkuatkuasa. 

